
Enfòmasyon DUA Debit MasterCard®  
 
Apati 1ye Jwiye, 2013, Depatman Asistans Chomaj Massachusetts (DUA) p ap bay 
chèk papye anko pou benefis UI yo. Apati dat sa, benefis UI pral peye swa pa yon  
kat debi oswa pa depo direk nan yon kont chèk oswa sevinn labank. Tou de fasyon 

yo bay yon fason ki rapid, fasil ak senesòf pou resevwa peyman benefis ou yo. 

Nou pral voye kat DUA Debit Master Card, ki founi pa Bank of America, 
otomatikman ba ou sòfsi ou ta anrejistre pou depo direk. Fòk ou kenbe kat la   
paske y ap mete tout benefis semèn ou sou li.                   
          
Lè ou resevwa kat debi w lan, tanpri aktive kat debi w lan touswit:   
 
 

 Ale nan www.bankofamerica.com/duadebit oubyen rele 1-855-898-7292 (TTY 1.866.656.5913). 
o Lè yo mande kreye yon Nimewo Idantifikasyon Pèsonèl (PIN) se kat nimewo pou sèvi nan machinn ATM yo. Kounyea 

ou ka komanse sèvi ak kat lan – achte nenpòt ki kote ki aksepte kat debi MasterCard
®
 oubyen pran kash nan yon  

ATM oswa yon anplwaye labank. 

 Sinyen do kat ou an. 

Seksyon swivan yo gen enfòmasyon sou Kat Debi DUA ou an ak jan pou sèvi avè l.  
 
A. Enfòmasyon Enpòtan 

 Akò Depo DUA Debit MasterCard Massachusetts gen tèm ak kondisyon legal pou sèvi ak kat ou an. 

 Lè ou sèvi ak kat ou an oswa otorize lòt moun pou sèvi ak kat ou an, w ap dakò ak tèm ak kondisyon nan akò sa. 

 Sa se yon kat pre peye — se pa yon kat kredi. Fon yo limite sèlman a montan peyman benefis chomaj ou an.  
Chak acha oswa retire lajan dedwi de kat la donk veye balans ou sou kat la. 

 Ou ka anrejistre pou notifikasyon depo epi aveti w lè balans ou ba pa imèl oswa mesaj teks sou sèlilè w.  
Ale nan  www.bankofamerica.com/duadebit.  

 Zewo det – Si kat ou ta pèdi oswa yo volè l, Bank of America pral ranbouse w pou nenpòt ki tranzaksyon ou p at otorize sou 
kat la, sijè a sèten tèm ak kondisyon ki dekri nan Akò Depo DUA Debit MasterCard Massachusetts ou an. 

 
Sèvis Kliyantèl Kat Debit DUA   
Sèvis Kliyantèl disponib 24/7 pou nenpòt ki kesyon ou ta genyen konsènan kat ou an  
Entènèt: www.bankofamerica.com/duadebit 
Premye mo de pas pou aktive l sou entènèt lan pral denye 6 nimewo ki sou kat ou an. 
Telefòn: 1-855-898-7292 
TTY: 1.866.656.5913 
Andeyo Lèzetazini. (kolèk): 423.262.1650 
Rele touswit si ou ta pèdi oswa yo volè kat ou an. 
 
B. Kijan pou sèvi ak kat ou an 

Acha ak yon sinyati: 
1. Prezante oswa pase kat ou an. 
2. Chwazi “kredi”. 
3. Sinyen, pran kat ak resi w. 

  
Acha ak yon NIP: 

 1. Pase kat ou an. 
   2. Chwazi “debi” epi antre nimewo NIP w lan. 
   3. pran kat, kash, ak resi w. 

 
       Pran kash nan yon ATM: 

  1. Mete kat ou nan machinn lan epi antre NIP ou an. 
  2. Chwazi “tchèckin” epi antre valè lajan ou vle pran. 
  3. Pran kat, kash ak resi w. 

Pran kash nan labank oswa inyon kredi ki aksepte MasterCard: 
 1.  Kon balans ki disponib avan ou al pran kash lan. 

2.  Prezante kat ou an bay kesyè an epi di l konbyen ou vle tire de balans ou an. 
3.  W ap oblije montre yon fòm idantifikasyon. 
4.  Pran kat, kash ak resi w. 

 
Ou ka sèvi ak kat ou nan nenpòt ki kote ki aksepte kat debi MasterCard yo: 
Makèt   Magazen detay  Restoran  Stasyon gaz 
Komann pa lapòs  Biwo medikal  Magazen sou entènèt Komann pa telefòn 
  
Ou ka peye anpil bodwo ak kat ou an: 
Itilite   Entènèt   Telefòn   Asirans 
 
Ou ka resevwa kash: 
Anpil sipèmakèt ak makèt nan kwen ofri pou resevwa kash san frè lè ou fè yon acha. Si ou vle resevwa kash, chwazi montan an, 
epi y ap ajoute l sou acha w. 
 
C. Enfòmasyon sou sèvi Kat Debi nan ATM  
 

Konsèy sekirite ATM 

 Fòk ou okouran nan sak ap pase ozalantou ATM yo. Si ou remake okenn moun oswa okenn bagay ki louch oswa ki pa 
senesòf pandan w ap apwoche yon ATM, sèvi ak yon lòt ATM, oubyen tounnen pi ta. 

 Nan yon ATM ki nan yon pyès ki gen pòt, fèmen pòt la nèt. Pa louvri pòt lan pandan w ap fè tranzaksyon w lan. 

 Lè w ap sèvi ak yon ATM pandan ou chita nan machinn ou, fòk ou si ke fenèt pasaje yo fèmen, epi pòt machinn yo bloke. 

 Si ou oblije sèvi yon ATM pandan lannwit, konsidere pou mennen yon moun avèk ou. 

 Toujou pwoteje kat ou an nan mete l yon kote ki senesòf. Si kat ou an ta pèdi oubyen yo volè l, rele nou touswit. 

 Fòk ou diskrè lè w ap antre nimewo NIP ou an sou klavye an. Aprè ou fini ak tranzaksyon w lan, rantre kat ou, kash la ak 
resi w ak prekosyon avan ou kite zòn ATM lan. 

 Pa janm bay okenn moun nimewo NIP w lan epi pa janm ekri l okenn kote, souto pa ekri l sou kat la. 

 Pa janm bay enfòmasyon konsènan kat ou an oswa NIP lan pa telefòn. Si gen yon moun k ap mande w enfòmasyon sa, 
refize epi rele nou touswit. 

 Rele 911 si ou bezwen èd an ijans. Rele lapolis lokal ou an touswit si ou ta gen yon krim oswa ou panse yon krim fèt sou 
kont ou an. Si ou ta gen okenn enkyetid sou sekirite nan yon ATM Bank of America ATM, rele nou nan 1.800.222.7511. 

 
Enstriksyon Espesyal 
Stasyon gazolinn – Peye nan pòmp ka koze yo kenbe jiska $100; konsidere pou peye andan an pito, di valè ou vle achte 
epi sinyen resi a. 

Restoran – Restoran ka verifye si ou gen ase lajan nan kont ou an pou bodwo an. Fòk ou si ou gen ase lajan pou peye 
nenpòt ki tip yo ajoute. 

Lotel – Lotel ka kenbe vale estimasyon bodwo a, k ap fè montan sa pa disponib pou lòt acha. Lè w ap kite lotel lan, li ka 
pran kelke jou pou yo retire restriksyon an. 

Lokasyon machinn – Ou sèvi ak kat ou an pou denye peyman lokasyon machinn, men li ka nesesè pou sèvi ak yon kat 

kredi pou fè rezevasyon lokasyon machinn lan. 

Retou – Règleman retou magazin varye. Ou ka resevwa yon kredi sou kont ou oswa yon kredi nan magazin an. Yon kredi 
sou kont ou an ka pren jiska yon semèn pou yo fè demach yo avan ke lajan an disponib pou sèvi. 

 
Pou pwoteksyon w 

 Fòk ou rele sèvis lan pou aktive kat ou an avan ou ka sèvi avè l. 

 Veye: Pou pwoteje kont ou, Bank of America ap veye izaj kat ou an epi l ap gade si gen okenn aktivite anòmal ki ka endike 
fwòd. 

 Règleman Konfidansyalite: Kenbe enfòmasyon finansye w senesòf se yon nan responsabilite enpòtan Bank lan. Ale nan 
www.bankofamerica.com/prepaidprivacy pou eksplikasyon sou fason Bank lan ap jere enfòmasyon w an relasyon ak 
pwogram kat pre peye. 

 
D. Eskedil Frè Bank lan 

Frè Bank pou tranzaksyon Kat Debi DUA Massachusetts pral chaje sou Kont ou an pandan ke yo fèt chak jou. Se Bank of 
America, N.A ki bay kat sa., dapre yon lisan ke MasterCard International Incorporated bay. MasterCard se yon mak anrejistre 
de MasterCard International Incorporated. Bank of America, N.A. Manm FDIC. ©2013 Bank of America Corporation.   
 



 
 
 
 
 
 

Sèvis San frè  
Tranzaksyon Acha 

Acha kay Komesan (sinyen, sèvi ak NIP, entènèt, telefòn, oubyen acha pa lapòs) Okenn Frè 
Bank of America oubyen Allpoint ATM Retire lajan (Ozetazini)   Okenn Frè 
Demann Balans ATM (tout ATM)       Okenn Frè 
Refi Tranzaksyon (ATM sèlman)       Okenn Frè 

Lòt Sèvis 
Entènèt, Otomatize, Vivan, oswa Demann Sèvis Kliyantèl Entènasyonal  Okenn Frè 
Sèvis Alèt Kont         Okenn Frè 
Transfè Fon Entènèt        Okenn Frè 
Kesyè Aksè Kash 
(Disponib nan enstitisyon finansye ki aksepte kat MasterCard)  
(Limite sèlman a balans ki disponib)     Okenn Frè 
Ranplase Kat Domestik        Okenn Frè 

Sèvis ak frè 
Frè Tranzaksyon ATM* 

Non-Bank of America oubyen Non-Allpoint ATM Retire lajan (Ozetazini) $0.85 pa tranzaksyon 
Retire lajan nan ATM Entènasyonal (tout ATM andeyo Lèzetazini)   $0.85 pa tranzaksyon 

Lòt Frè pou Sèvis  
Ranplasman Kat – Livrezon Ekspres       $10.00 pa demann 
Ranplasman Kat Entènasyonal (andeyo Lèzetazini)     $10.00 pa demann 
Frè Tranzaksyon Entènasyonal                                                                                3% valè tranzaksyon an Dola Ameriken 

 
*Mèt ATM yo ka enpose yon “frè itilite” oubyen yon “frè siplemantè” adisyonèl pou sèten tranzaksyon ATM (yon syn oblije afiche bò ATM lan pou endike frè 
adisyonèl yo); sepandan, yo p ap chaje okenn frè itilite oswa siplemantè nan ATM Bank of America oswa Allpoint. Yon ATM Bank of America vle di yon ATM ki 
afiche an premye plan non oswa logo Bank of America. Ka gen ATM ki andeyo Lèzetazini kote demann balans pa disponib. 
 
Yon Refi Tranzaksyon ATM fèt lè ou mande yon valè ki plis ke balans ou an oubyen ou mal antre nimewo NIP ou plis ke kat fwa. 
 
Nòt: Pou nenpòt kesyon konsènan eskedil frè ki make anlè a, tanpri rele Sant Kliyantèl Kat Debi an nan 1-855-898-7292, 1.866.656.5913 TTY, oubyen  
423.262.1650 (Apèl Kolèk, lè w ap rele andeyo Lèzetazini).Pou kesyon konsènan balè montan benefis Asirans Chomaj ou yo ak dat yo mete l sou kont ou an, 
tanpri konekte nan  www.mass.gov/uionline oubyen rele Samt TeleClain Depatman Asistans Chomaj Massachusetts nan 877-626-6800 de areya kòd 351, 413, 
508, 774, ak 978 oubyen  617-626-6800 de lòt areya kòd. 

 

E. Kesyon Yo Mande Souvan 

Poukisa DUA ap ofri kat debi an pase yo voye peyman an pa chèk? 

Non sèlman chèk yo koute chè pou DUA ekri chèk yo, epitou limite opsyon kliyan yo. Kat Debi DUA, ki distribye pa Bank of America, bay 
kliyan yo fleksibilite ak fasilite pou retire lajan ak fè acha laplipa nan kote Ozetazini ak lemon antye.  

Eske gen okenn frè pou sèvi ak Kat Debi DUA lan? 

Pa gen okenn frè pou sèvi ak Kat Debi DUA lan pou fè acha, oubyen pou retire lajan nan ATM Bank of America oubyen Allpoint Ozetazini. 
Epitou yo p ap chaje w pou demann balans oubyen pou refi tranzaksyon nan nenpòt ki ATM. Si ou sèvi ak yon ATM ki pa Bank of America 
oubyen ki pa Allpoint Ozetazini, oubyen ou retire lajan nan yon ATM andeyo Lèzetazino, gen yon frè $0.85 pa tranzaksyon. Anplisdesa, mèt 
ATM yo ka enpoze yon frè adisyonèl pou sèten ATM. Pou tranzaksyon entènasyonal, y ap chaje yon frè adisyonèl ki egal a 3% montan Dola 
Ameriken sou tranzaksyon an. Tanpri gade Eskedil Frè an.  

Kilè peyman benefis semèn mwen an pral disponib sou Kat Debi DUA m lan? 

Si ou kalifye, peyman w yo fèt pou disponib pou sèvi de (2) jou ouvrab apre ke ou mande pou peyman benefis ou an. Si ou se yon nouvo 
moun k ap reklame, premye semèn ou an se peryòd atant lan epi y ap peye premye peyman an pa chèk kelke swa si ou chwazi yon Kat 
Debi oswa Depo Direk. 

Kijan m ap fè konnen si depoze peyman an, oubyen konbyen lajan ki disponib sou Kat Debi DUA m lan?  

Ou ka tchèke balans ak tranzaksyon yo sou entènèt lan, nan yon ATM, oubyen rele nimewo telefòn gratis Sant Sèvis Kliyantèl Kat Debi an 
nenpòt ki lè, lajounen oswa lannwit. Anplisdesa, ou ka anrejistre pou yo voye yon teks oswa yon imèl pou avize w ke yo depoze peyman w 
lan sou Kat Debi DUA ou an. Tanpri note ke, depandan de kontra w ak telefòn sèlilè w oswa founisè sèvis entènèt ou (yo), yo ka chaje w 
poutèt ou resèvwa yon notifikasyon.  

Kisa k ap pase si mwen retire lajan oswa fè yon acha ki depase limite balans sou kont mwen an? 



Si ou pa gen ase lajan sou Kat Debi DUA w lan, tranzaksyon an p ap pase. 

Eske mwen ka fè yon transfè a yon lòt kont ak Kat Debi DUA m lan? 

Wi, mèn ou ka fè sa sèlman sou entènèt lan.  

 

E si Kat Debi DUA m lan pèdi oswa yo volè l? 

Rele Sant Sèvis Kliyantèl Kat Debi an touswit. Si ou notifye Bank of America nan peryòd de (2) jou ouvrab, ou sèlman ap pèdi pa plis ke $50 pou 
okenn tranzaksyon ki pa otorize.   

Ki chwa ki miyo pou mwen: depo direk oswa kat debi? 

Meye chwa w tou depan sou sitiyasyon w. Depo direk ak Kat Debi DUA lan founi anpil nan menm benefis yo. Pa gen chèk ki pral pèdi oswa yo 
pral volè, kòb lan ap disponib deske li depoze, epi menm si ou ta demenaje peyman w yo p ap sispann. 

Mwen pa gen bon kredi. Eske mwen ka resevwa yon Kat Debi DUA kanmenm?  

Wi. Malgre Kat Debi DUA lan parèt kòm yon kat kredi, se pa yon kat kredi, epi tò kredi w pa gen okenn efe sou izaj Kat Debi DUA w lan. Kòm yon 
pati akò l ak DUA, Bank of America p ap refize w yon kat baze sou istwa kredi yon kliyan. 

Si mwen pa renmen sèvi ak kat debi lan, ki lòt opsyon ke mwen genyen? 

Ou ka anrejistre pou depo direk a nenpòt ki moman. Si ou ta renmen anrejistre pou depo direk, tanpri swiv demach swivan yo ki pi ba. 

F. Fason pou anrejistre pou Depo Direk 

Fason pou anrejistre pou Depo Direk apati 1ye Jwiye 2013.  
 
Konekte nan UI Online.  Paj Akèy ou an ak yon meni sèvis pral afiche.   
 

1. Chwazi Gade [View] ak Konsève Enfòmasyon Kont [Maintain Account Information]. 
2. Epi chwazi Opsyon Metòd Pyeman [Payment Method Options] – klike Redije [Edit]. 
3. Chwazi bouton Depo Direk [Direct Deposit] epi klike sou Anvwa [Submit]. 
4. Nan ekran Enfòmasyon Konsève Enfòmasyon Peyman [Maintain Payment Information] an, make enfòmasyon swivan an 

sèlman si w ap chwazi depo direk kòm metòd peyman w lan.   
a. Chwazi yon tip kont labank:  Kouran [Checking] oubyen Epaygn [Savings]  
b. Antre Nimewo Tranzit Kòd [Routing] bank lan.  
c. Klike Verifye [Verify] pou konfirme non labank ou an.  Non Bank ou an pral parèt.  
d. Make Nimewo Kont Labank ou an.     

5. Klike sou Anvwa [Submit] si enfòmasyon ou mete an korèk.   
 
Lè w ap mete metòd peyman w lan ajou pou depo direk ou pral oblije gen yon pre nòt oswa otorizasyon ak etabli yon kon. Fòk ou 
konnenke sa ka kreye yon delè nan peyman nan le fiti. Yo ka voye peyman yo atravè ansyen metòd peyman ou te genyen an, 
oubyen pa chèk nan adrès nou genyen pou ou. 
 
Anrejistre pa telefòn  
Rele Sant TeleClaim DUA lan nan 1-617-626-6800, oubyen telefòn gratis lan nan 1-877-626-6800 de areya kòd 351, 413, 508, 774, 
oubyen 978 pandan lè ouvrab regilye. Chwazi opsyon pou depo direk epi swiv etap yo site yo epi antre enfòmasyon an sèvan ak 
klavye nimerik telefòn ou an.  
1.  Chwazi opsyon 1 pou meni depo direk lan.  

2.  Antre nèf chif Nimewo Sosyal Sekirite w lan.  

3.  Antre kat chif Nimewo Edantifikasyon Pèsonèl (PIN) TeleCert ou an. Yo kreye PIN lan lè ou te fèk kreye reklamasyon w lan.  

4.  Antre nèf chif nimewo kòd bank ou an.  

5.  Antre tout nimewo kont an bank ou an swivi pa siyn pound (#) lan. Nimewo sa vin jis aprè nimewo kòd bank lan epitou li make  
     sou pati anba chèk ou yo. Pa mete nimewo chèk la.  

6. Chwazi ki kalite kont: 1 pou kont kouran, oubyen 2 pou deklarasyon kont depaygn.  

7.  Avan ou tèminen apèl lan, fòk ou si ke ou byen tande mesaj “Mèsi” ki konfirmen demann ou an. 


